
BASHKIA TIRANË

KËSHILLI BASHKIAK

V E N D I M 
Nr. 123, datë 15.11.2023

“PËR

PËR PËRCAKTIMIN E PASURISË NR. 1/644, ZK 8210, NË PRONËSI  TË BASHKISË TIRANË, SI ZONË NË ZHVILLIM ME QËLLIM NDËRTIMIN E BANESAVE SOCIALE”
Në mbështetje të nenit 8, pika 2, nenit 9 pika 1, nënpika 1.1, shkronja “b”, nenit 24, pika 2,  nenit 54, shkronja “k” dhe nenit 55, pikat 2 dhe 6 të ligjit nr. 139/2015 “Për vetëqeverisjen vendore”, të ndryshuar, nenit 50, të ligjit nr. 22/2018 “Për strehimin social”, të ndryshuar, ligjit nr. 107, datë 31.07.2014 “Për planifikimin dhe zhvillimin e territorit”, të ndryshuar, ligjit nr. 64/2019 “Për ratifikimin e marrëveshjes së grantit ndërmjet Këshillit të Ministrave të Republikës së Shqipërisë dhe Bankës Europiane të investimeve për projektin “Shtrati i lumit Lana –Zhvillim Urban”, ligjit nr. 63/2019 “Për ratifikimin e kontratës financiare ndërmjet Këshillit të Ministrave të Republikës së Shqipërisë dhe Bankës Europiane të Investimeve, për projektin “Shtrati i lumit Lana– Zhvillim Urban”, vendimit nr. 134, datë 23.12.2022, të Këshillit Bashkiak “Për miratimin në parim të “Planit të Veprimit për Zhvendosje”, si pasojë e zbatimit të projektit “Shtrati i lumit Lana – Zhvillim Urban”, vendimit nr. 134, datë 30.09.2020, të Këshillit Bashkiak “Për krijimin e shoqërisë “Tirana Dc” sh.a, si person juridik në pronësi të Bashkisë Tiranë dhe miratimin e akteve të themelimit”, vendimit nr. 103, datë 19.10.2022, të Këshillit Bashkiak “Për kalimin e pronës me nr. 1/644, ZK 8210, në administrim të shoqërisë “Tirana Dc” sh.a, vendimit, nr.7, datë 16.10.2023 të Këshillit të Administrimit të shoqërisë “Tirana Dc” sh.a, vendimit nr 5, datë 16.10.2023, të Asamblesë së Përgjithshme të shoqërisë“Tirana Dc” sh.a, me propozimin e kryetarit të Bashkisë, Këshilli Bashkiak,
                                                          V E N D O S I:

1. Përcaktimin e pasurisë nr. 1/644, zk 8210, në pronësi të Bashkisë Tiranë, si zonë për zhvillim me qëllim ndërtimin e banesave për nevoja të strehimit social.

2. Zona për zhvillim e përcaktuar në pikën 1 të përdoret për nevoja të strehimit, në kuadër të zhvillimit të projektit “Shtrati i lumit Lana-Zhvillim Urban”. 

3. Zhvillimi i zonës me qëllim strehimin përfshin hartimin dhe miratimin e projektit të ndërtimit deri në përfundimin e tij. Zhvillimi i zonës me qëllim strehimin të realizohet nga shoqëria aksionare “Tirana DC”, shoqëri në pronësi të Bashkisë Tiranë.
4. Drejtoria e Përgjithshme të Planifikimit dhe Zhvillimit të realizojë pasqyrimin e ndryshimeve në dokumentat e planifikimit vendor. 
5. Strukturat përgjegjëse pranë Bashkisë Tiranë të marrin të gjitha masat për identifikimin e subjekteve që përfitojnë sipas këtij vendimi, të cilët nuk kanë në pronësi ose posedim objekte të tjera banimi, me qëllim strehimin e tyre deri në përfundimin e punimeve.
6. Ngarkohet shoqëria “Tirana DC” sh.a dhe Bashkia Tiranë të ndjekin të gjitha procedurat ligjore, për shpalljen e pasurisë së përcaktuar në pikën 1 të këtij vendimi, si “Zonë zhvillimi” me vendim të Këshillit të Ministrave.
7. Për zbatimin e këtij vendimi ngarkohet shoqëria Tirana DC sh.a, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Shërbimeve Sociale, Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile, Drejtoria Drejtoria e Përgjithshme e Punëve Publike dhe Drejtoria e Përgjithshme e Menaxhimit Financiar.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

